
				এই পাতাটির মুদ্রণ সংশোধন করা প্রয়োজন। 
ti
D
If a
ষষ্ঠ পরিচ্ছে গণের জন্য আমরা হলওয়েলএর সংশােধিত ১৪৬ জন বন্দীর সংখ্যাই মঞ্জুর করিলাম। এখন আমরা দেখিব দুর্গ সমর্পন কালে দুর্গ মধ্যে ১৪৬ জন সৈন্য উপস্থিত ছিল কিনা।
দুর্গের সৈন্যসংখ্যা সম্বন্ধে হলওয়েল বলেন “আমাদের ধারণা যে, ইউরােপীয় ও কৃষ্ণকায় প্রভৃতি সর্ব্বসমেত ৫ হইতে ৬ শত জন সৈন্য সংগ্রহ হইবে। কিন্তু যখন সৈন্য সংগ্রহ করা গেল তখন দেখা গেল কার্যোপযােগী •••••••২৫০ জন সৈন্য দুর্গমধ্যে আছে•••••• | (৯২)
উইলিয়ম টুকএর বর্ণনা হইতেও আমরা সেই সংখ্যা পাই ও তিনি বলেন যে, কাগজ পত্রের ৫/৬ শত সৈন্য-সংখ্যা ভুল। (৯৩) গভর্ণর ড্রেক সাহেব ও লিন্ডসে বলেন যে ৫১৫ জন সৈন্য সংগ্রহ হইয়াছিল। (৯৪) গভর্ণর সাহেবের এই ভুলটী হলওয়েল ও টুক সাহেব যখন ধরিয়া ফেলিলেন তখন তিনি টুক বর্ণিত সংখ্যাই মঞ্জুর করিয়া লইলেন। লিন্ডসে তাহার মত পরিবর্তন করিবার পূর্বেই প্রাণত্যাগ করেন। (৯৫) হিল সাহেব বর্তমানে সে সম্বন্ধে যে সুবৃহৎ ইতিহাস লিখিয়া গিয়াছেন, তাহাতে তিনি এ ভুলটীর কথা উল্লেখ করেন নাই, কারণ ইহা করিলেই অন্ধকূপে ১৪৬ জন বন্দী আবদ্ধ করিতে পারা যায় না।
এখন দেখা যাউক এই ২৫০ জন সৈন্যের মধ্যে কে কখন মরিয়া ছিল, দুর্গত্যাগ করিয়াছিল এবং দুর্গে জীবিত ছিল। হলওয়েল তাহার ২য় পত্রে (হুগলী হইতে লিখিত, রেকর্ড নং ৫) বলেন যে ১৯শে জুন তারিখে ৫৩ জন সৈন্য, কর্মচারী ও স্বেচ্ছাসেবক ড্রেক সাহেবের সঙ্গে দুর্গ হইতে পলায়ন করে। ড্রেক সাহেবের পলায়নের পূর্বেই কতকগুলি
(৯২) Hill: vol, i. P. ilo-III, (৯৩) Ibid. vol. i. P. 289, (৯৪) lbid. Vol,'i.P,137, t71. । (৯৫) Ibid, Vol, il, P, 152.

